
Հայաստանի Հանրապետության էներգետիկայի և բնական պաշարների նախարարության ենթակայության՝ «Երևանի ջերմաէլեկտրակենտրոն», «Հայկական ատոմային էլեկտրակայան», «Բարձրավոլտ էլեկտրացանցեր», «Ընդունելությունների տուն» և «Նաիրիտ-2» փակ բաժնետիրական ընկերությունների «Որոտանի հիդրոէլեկտրակայանների համալիր» փակ բաժնետիրական ընկերության հանդեպ փոխառությունների պարտավորությունների մարման նպատակով, հիմք ընդունելով Հայաստանի Հանրապետության քաղաքացիական օրենսգրքի 397-րդ հոդվածը, «Բաժնետիրական ընկերությունների մասին» Հայաստանի Հանրապետության օրենքի  35-րդ և 36-րդ հոդվածները, «Հայաստանի Հանրապետության 2015 թվականի պետական բյուջեի մասին» Հայաստանի Հանրապետության օրենքի 11-րդ հոդվածի 16-րդ կետը Հայաստանի Հանրապետության կառավարությունը որոշում է.

1. Թույլատրել Հայաստանի Հանրապետության էներգետիկայի և բնական պաշար​ների նախարարության ենթակայության «Որոտանի հիդրոէլեկտրակայանների համալիր» փակ բաժնե​տիրական ընկերությանը՝ «Երևանի ջերմաէլեկտրակենտրոն», «Հայկական ատոմային էլեկտրակայան», «Բարձրավոլտ էլեկտրացանցեր», «Ընդունելությունների տուն» և «Նաիրիտ-2» փակ բաժնետիրական ընկերությունների գծով համապատասխանաբար՝ 9090,9 մլն դրամ, 5422,5 մլն դրամ, 1546,3 մլն դրամ, 1580,6 մլն դրամ և 328,5 մլն դրամ անվանական արժեքներով դեբիտորական պարտքերի (դրամական փոխառություններ)՝ ընդամենը  17968,8 մլն դրամ հաշվեկշռային արժեքով պահանջների իրավունքներով (այսուհետև՝ գույք) վճարել ընկերության կողմից տեղաբաշխված՝ պետությանը պատկանող համապատասխան թվով բաժնետոմսերի՝ Հայաստանի Հանրապետության օրենսդրությամբ սահմանված կարգով ձեռքբերման դիմաց:
2. «Որոտանի հիդրոէլեկտրակայանների համալիր» փակ բաժնե​տիրական ընկերության կողմից ձեռք բերված բաժնետոմuերի մարման միջոցով` Հայաuտանի Հանրապետության oրենuդրությամբ uահմանված կարգով` համապատաuխան չափով նվազեցնել ընկերության կանոնադրական կապիտալը: 
3. Հայաստանի Հանրապետության ֆինանսների նախարարին և Հայաստանի Հանրապետության էներգետիկայի և բնական պաշարների նախարարին՝ իրականացնել «Երևանի ջերմաէլեկտրակենտրոն», «Հայկական ատոմային էլեկտրակայան», «Բարձրավոլտ էլեկտրացանցեր», «Ընդունելությունների տուն» և «Նաիրիտ-2» փակ բաժնետիրական ընկերությունների կանոնադրական կապիտալների ավելացումը, լրացուցիչ տեղաբաշխվող բաժնետոմսերի պետական բաժնեմասի ձեռքբերումը՝ համապատասխանաբար՝ 9090,9 մլն դրամ, 5422,5 մլն դրամ, 1546,3 մլն դրամ, 1580,6 մլն դրամ և 328,5 մլն դրամ տեղաբաշխման գներով՝ ապահովելով ընկերությունների կողմից ստացված միջոցներով սույն որոշման 1-ին կետի հիմքով Հայաստանի Հանրապետության նկատմամբ կրեդիտորական  պարտքերի (դրամական փոխառություններ) մարումը:

 
4. Հայաստանի Հանրապետության էներգետիկայի և բնական պաշարների նախարարին՝ Հայաuտանի Հանրապետության  օրենսդրությամբ սահմանված կարգով ապահովել «Որոտանի հիդրոէլեկտրակայանների համալիր», «Երևանի ջերմաէլեկտրակենտրոն», «Հայկական ատոմային էլեկտրակայան», «Բարձրավոլտ էլեկտրացանցեր», «Ընդունելությունների տուն» և «Նաիրիտ-2» փակ բաժնետիրական ընկերությունների կանոնադրական կապիտալների փոփոխումը և դրանով պայմանավորված կանոնադրությունների փոփոխությունների գրանցումը: 
5. «Հայաստանի Հանրապետության  2015 թվականի պետական բյուջեի  մասին» ՀՀ  օրենքում և ՀՀ կառավարության 2014 թվականի դեկտեմբերի 18-ի «Հայաստանի Հանրապետության 2015 թվականի պետական բյուջեի կատարումն ապահովող միջոցառումների մասին» N1515-Ն որոշման մեջ կատարել փոփոխություններ և լրացումներ` համաձայն հավելվածի:
ՏԵՂԵԿԱՆՔ-ՀԻՄՆԱՎՈՐՈՒՄ

«Որոտանի հիդրոէլեկտրակայանների համալիր» փակ բաժնետիրական ընկերության կանոնադրական կապիտալը նվազեցնելու, «Երևանի ջերմաէլեկտրակենտրոն», «Հայկական ատոմային էլեկտրակայան», «Բարձրավոլտ էլեկտրացանցեր», «Ընդունելությունների տուն» և «Նաիրիտ-2» փակ բաժնետիրական ընկերությունների կանոնադրական կապիտալները ավելացնելու և «Հայաստանի Հանրապետության 2015 թվականի պետական բյուջեում և Հայաստանի Հանրապետության կառավարության 2014 թվականի դեկտեմբերի     18-ի N1515-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ

	1.
	Անհրաժեշտությունը

	
	 ՀՀ կառավարության սույն որոշման նախագծով առաջարկվում է «Որոտանի ՀԷԿՀ» ՓԲԸ-ի կողմից տրամադրված փոխառությունների չափով  (17968,8  մլն դրամ) նվազեցնել  ընկերության կանոնադրական կապիտալը՝ վերը նշված փոխառությունների պահանջների իրավունքները փոխանցելով Հայաստանի Հանրապետության սեփականությանը, և այնուհետև՝ 2015թ. պետական բյուջեի միջոցներով վճարել «Երևանի ՋԷԿ», «ՀԱԷԿ», «Բարձրավոլտ էլեկտրական ցանցեր», «Ընդունելությունների տուն»                   և «Նաիրիտ-2» ՓԲԸ-ների կողմից լրացուցիչ տեղաբաշխվող (համապատասխանաբար՝ 9090,9 մլն դրամ, 5422,5 մլն դրամ, 1546,3 մլն դրամ, 1580,6 մլն դրամ և 328,5 մլն դրամ գումարով) բաժնետոմսերի ձեռքբերման դիմաց, իսկ ընկերությունները այդ գումարով կմարեն Հայաստանի Հանրապետության հանդեպ իրենց ունեցած պարտքերը:



	2.
	Ընթացիկ իրավիճակը և խնդիրները

	
	ՀՀ էներգահամակարգում ստեղծվել է մի իրավիճակ, երբ բոլոր պետական մասնակցությամբ ընկերություններում տարիների ընթացքում առաջացել են ֆինանսական միջոցների դիֆիցիտ, բացառությամբ «Որոտանի ՀԷԿՀ» ՓԲԸ-ի:

Այս  իրավիճակում ՀՀ էներգետիկայի և բնական պաշարների նախարարությունը լինելով վերը նշված պետական մասնակցությամբ ընկերությունների լիազոր կառավարումն իրականացնող մարմին, հարկադրված է եղել վերաբաշխել ֆինանսական միջոցները՝ ձևակերպելով որպես անտոկոս փոխառություն, միաժամանակ հասկանալով, որ այդ գումարները «Որոտանի ՀԷԿՀ» ՓԲԸ-ին վերադարձնելու աղբյուրներ «Երևանի ՋԷԿ», «ՀԱԷԿ», «Բարձրավոլտ էլեկտրացանցեր», «Ընդունելությունների տուն» և «Նաիրիտ-2» ՓԲԸ-ները չունեն և բացի այդ տրամաբանված չէ դրանց հետ վերադարձը, քանի որ այդ գումարները տնօրինելու անհրաժեշտություն «Որոտանի ՀԷԿՀ» ՓԲԸ-ն չունի: 

 «Որոտանի ՀԷԿՀ» ՓԲԸ-ի հանդեպ փոխառությունների պարտավորություններ ունեն՝ «Երևանի ՋԷԿ» ՓԲԸ-ն՝  9090,9 մլն դրամ գումարի չափով, «ՀԱԷԿ» ՓԲԸ-ն՝ 5422,5 մլն դրամ գումարի չափով, «Բարձրավոլտ էլեկտրացանցեր» ՓԲԸ-ն՝ 1546,3 մլն դրամ գումարի չափով, «Ընդունելությունների տուն» ՓԲԸ-ն՝ 1580,6 մլն դրամ գումարի չափով և «Նաիրիտ-2» ՓԲԸ-ն՝ 328,5 մլն դրամ, ընդամենը՝  17968,8 մլն դրամ:
«Երևանի ՋԷԿ» և «ՀԱԷԿ» ՓԲԸ-ներին տրամադրված փոխառություններն ուղղվել են վերջինիս սակագներով պակաս նախատեսված շահագործման ծախսերի կատարմանը, «Բարձրավոլտ էլեկտրացանցեր» ՓԲԸ-ին տրամադրված փոխառություններն ուղղվել են վերջինիս հարկային պարտավորությունների մարմանը, իսկ «Նաիրիտ-2» ՓԲԸ-ին տրամադրված փոխառություններն ուղղվել են վերջինիս աշխատավարձի գծով պարտքերի մարմանը: 2007-2012թթ. ընթացքում «Որոտանի ՀԷԿՀ» ՓԲԸ-ի միջոցների հաշվին «Ընդունելությունների տուն» ՓԲԸ-ին է տրամադրվել 1580,6 մլն դրամ գումարի անտոկոս փոխառություններ,  որոնք ուղղվել են ընկերության շենք-շինությունների կապիտալ վերանորոգմանը, գույքի ձեռքբերմանը, ինչպես նաև ընկերության շահագործման ծախսերի (աշխատավարձ, կոմունալ վճարներ, հարկեր) վճարմանը: 



	3.
	Տվյալ բնագավառում իրականացվող քաղաքականությունը

	
	-

	4.
	Կարգավորման նպատակը և բնույթը

	
	«Որոտանի հիդրոէլեկտրակայանների համալիր» ՓԲԸ-ի կանոնադրական կապիտալի նվազեցում և «Երևանի ՋԷԿ», «ՀԱԷԿ», «Բարձրավոլտ էլեկտրական ցանցեր», «Ընդունելությունների տուն» ու «Նաիրիտ-2» ՓԲԸ-ների կանոնադրական կապիտալների ավելացում, միաժամանակ «Հայաստանի Հանրապետության  2015 թվականի պետական բյուջեի  մասին» ՀՀ  օրենքում և ՀՀ կառավարության 2014 թվականի դեկտեմբերի 18-ի N 1515-Ն որոշման մեջ փոփոխությունների և լրացումների կատարում: 



	5.
	Նախագծի մշակման գործընթացում ներգրավված ինստիտուտները և անձիք   

	
	        ՀՀ էներգետիկայի և բնական պաշարների նախարարության աշխատակազմ: 


	6.
	Ակնկալվող արդյունքը

	
	«Որոտանի հիդրոէլեկտրակայանների համալիր», «Երևանի ՋԷԿ», «ՀԱԷԿ», «Բարձրավոլտ էլեկտրական ցանցեր», «Ընդունելությունների տուն» և «Նաիրիտ-2» ՓԲԸ-ների կանոնադրական կապիտալների փոփոխություններ, «Հայաստանի Հանրապետության  2015 թվականի պետական բյուջեի  մասին» ՀՀ  օրենքում և ՀՀ կառավարության 2014 թվականի դեկտեմբերի 18-ի                            N 1515-Ն որոշման փոփոխություններ և լրացումներ: 



	7.
	Այլ տեղեկություններ (եթե այդպիսիք առկա են)

	
	-


ՏԵՂԵԿԱՆՔ
«Որոտանի հիդրոէլեկտրակայանների համալիր» փակ բաժնետիրական ընկերության կանոնադրական կապիտալը նվազեցնելու, «Երևանի ջերմաէլեկտրակենտրոն», «Հայկական ատոմային էլեկտրակայան», «Բարձրավոլտ էլեկտրացանցեր», «Ընդունելությունների տուն» և «Նաիրիտ-2» փակ բաժնետիրական ընկերությունների կանոնադրական կապիտալները ավելացնելու և «Հայաստանի Հանրապետության 2015 թվականի պետական բյուջեում և Հայաստանի Հանրապետության կառավարության 2014 թվականի դեկտեմբերի 18-ի N1515-Ն որոշման մեջ փոփոխություններ և լրացումներ կատարելու մասին»                    ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության վերաբերյալ

«Որոտանի հիդրոէլեկտրակայանների համալիր» փակ բաժնետիրական ընկերության կանոնադրական կապիտալը նվազեցնելու, «Երևանի ջերմաէլեկտրակենտրոն», «Հայկական ատոմային էլեկտրակայան», «Բարձրավոլտ էլեկտրացանցեր», «Ընդունելությունների տուն» և «Նաիրիտ-2» փակ բաժնետիրական ընկերությունների կանոնադրական կապիտալները ավելացնելու և «Հայաստանի Հանրապետության 2015 թվականի պետական բյուջեում և Հայաստանի Հանրապետության կառավարության 2014 թվականի դեկտեմբերի 18-ի N1515-Ն որոշման մեջ փոփոխություններ և լրացումներ կատարելու մասին»                       ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա:

ՏԵՂԵԿԱՆՔ

«Որոտանի հիդրոէլեկտրակայանների համալիր» փակ բաժնետիրական ընկերության կանոնադրական կապիտալը նվազեցնելու, «Երևանի ջերմաէլեկտրակենտրոն», «Հայկական ատոմային էլեկտրակայան», «Բարձրավոլտ էլեկտրացանցեր», «Ընդունելությունների տուն» և «Նաիրիտ-2» փակ բաժնետիրական ընկերությունների կանոնադրական կապիտալները ավելացնելու և «Հայաստանի Հանրապետության 2015 թվականի պետական բյուջեում և Հայաստանի Հանրապետության կառավարության 2014 թվականի դեկտեմբերի 18-ի N1515-Ն որոշման մեջ փոփոխություններ և լրացումներ կատարելու մասին»
 ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացման կամ նվազեցման վերաբերյալ
«Որոտանի հիդրոէլեկտրակայանների համալիր» փակ բաժնետիրական ընկերության կանոնադրական կապիտալը նվազեցնելու, «Երևանի ջերմաէլեկտրակենտրոն», «Հայկական ատոմային էլեկտրակայան», «Բարձրավոլտ էլեկտրացանցեր», «Ընդունելությունների տուն» և «Նաիրիտ-2» փակ բաժնետիրական ընկերությունների կանոնադրական կապիտալները ավելացնելու և «Հայաստանի Հանրապետության 2015 թվականի պետական բյուջեում և Հայաստանի Հանրապետության կառավարության 2014 թվականի դեկտեմբերի 18-ի N1515-Ն որոշման մեջ փոփոխություններ և լրացումներ կատարելու մասին»                       ՀՀ կառավարության որոշման նախագծի ընդունման կապակցությամբ պետական բյուջեում ծախսերի և եկամուտների ավելացում կամ նվազեցում չի նախատեսվում:
